UI procédis ab utroque,
Genitore Genitoque,
Pariter Paraclite.

Redde linguas eloquéntes,
Fac fervéntes in te mentes
Flamma tua divite.

Amor Patris filiique,
Par amborum et utrique
Compar et consimilis.

Cuncta reples, cuncta foves,
Astra regis, caelum moves,
Pérmanens immobilis.

Lumen carum, lumen clarum,
Intenarum tenebrarum
Effugans caliginem.

Per te mundi sunt mundati:
Tu peccatum, tu peccati
Déstruis rubiginem.

Veritatem notam facis,
Et osténdis viam pacis,
Et iter justitiae.

Perversérum corda vitas,
Et bonoérum corda ditas
Munere sciéntiae.

Te docénte nil obsctrum,
Te regénte nil impurum
Sub tua praeséntia.

Gloriatur mens jucinda
Per te laeta; per te munda
Gaudet consciéntia.

Tu commutas eleménta:
Per te suam sacraménta
Habent efficaciam.

Tu nocivam vim repéllis,
Tu confltas et reféllis
Hostium nequitiam.

Quando venis, corda lenis:
Quando subis, atrae nubis
Effugit obscuritas.

Sacer ignis, cor fidélis
Intus uris, et a curis
Purgas, quando visitas.

Mentes prius imperitas
Et sopitas et oblitas
Erudis et éxcitas.

Foves linguas, formas sonum;
Cor ad bonum facit pronum
A te data caritas.

O juvamen oppressorum,
O soldmen miserorum,
Pauperum refiigium.

Da contémptum terrendérum,
Ad amoérem superndérum
Trahe desidérium.

AMEN.

